
ᓴᓪᓕᕐᒥ ᑐᒃᑐᓂᒃ ᖃᐅᔨᒪᔭᐅᔪᓂᑦ ᐱᓕᕆᐊᖅ
ᐃᓄᐃᑦ ᓴᓪᓕᕐᒥ ᑐᒃᑐᐃᑦ ᒥᒃᓵᓄᑦ ᐊᑯᓂᐊᓗᒃ ᖃᐅᔨᒪᔭᖃᓕᖅᐳᑦ ᐱᒻᒪᕆᐅᓂᖓᓂᒡᓗ 
ᐃᓕᖅᑯᓯᖏᓐᓄᑦ, ᓂᕿᖏᓐᓄᑦ, ᐊᒻᒪ ᓄᓇᓕᖕᓂ ᖃᓄᐃᙱᑦᑎᐊᕐᓂᖏᓐᓄᑦ. ᑖᓐᓇ ᐱᓕᕆᐊᖑᔪᖅ 
ᐊᐅᓚᑕᐅᕗᖅ ᓄᓇᕗᑦ ᒐᕙᒪᖓᓂ ᐊᕙᑎᓕᕆᔨᒃᑯᓐᓂ ᐆᒪᔪᓂᒃ ᖃᐅᔨᓴᖅᑐᓕᕆᔨᑦ ᐱᓕᕆᕝᕕᖓᓂ. 
ᐃᒃᐱᒍᓱᑦᑎᐊᕐᓗᑎᒃ ᑲᑎᖅᓱᐃᔪᒪᕗᑦ, ᑎᑎᕋᖅᐸᒡᓗᑎᒃ, ᐊᒻᒪ ᐊᐅᓚᔾᔭᒋᐊᖅᑎᑦᑎᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐅᖃᐅᓯᐅᓯᒪᓪᓗᓂ ᓂᕿᒃᓴᖅᓯᐅᖅᑎᓄᑦ, ᐃᓐᓇᕐᓄᑦ, ᐊᒻᒪ ᓄᓇᓕᖕᓂ 
ᑕᑯᔭᐅᖃᑦᑕᖅᑐᓄᑦ ᐊᓯᔾᔨᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ ᑐᒃᑐᐃᑦ ᐅᓄᕐᓂᖏᑦ, ᖃᓄᐃᓕᖓᓂᖏᑦ, 
ᓇᒧᙵᐅᕙᓪᓕᐊᓂᖏᑦ, ᐊᒻᒪ ᐊᐅᓚᑕᐅᓂᖏᑦ ᖃᑯᒍᙳᖅᐸᓪᓕᐊᓪᓗᓂ. ᐊᐅᓚᔾᔭᒋᐊᕐᓗᒋᑦ  
ᐃᓄᐃᑦ ᖃᐅᔨᒪᔭᑐᖃᖏᑦ ᐊᐅᓚᑦᑎᖃᑎᒌᒃᑐᓄᑦ ᑲᔪᓯᑎᑕᐅᓪᓗᓂ, ᑖᓐᓇ ᐱᓕᕆᐊᖑᔪᖅ 
ᑐᕌᒐᖃᖅᐳᖅ ᐃᓄᐃᑦ ᓂᐱᖏᑦ ᑕᐅᑐᖅᑰᖅᑕᖏᓪᓗ ᖃᐅᔨᒪᔾᔪᑕᐅᑦᑎᐊᖁᓪᓗᒋᑦ 
ᐃᓱᒪᓕᐅᕈᑕᐅᔪᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑎᒍᑦ. ᖃᐅᔨᒪᔭᐅᔪᑦ 
ᐃᑲᔪᖅᑐᐃᓂᐊᖅᐳᖅ ᑲᒪᒋᔭᖃᑦᑎᐊᓕᒃᑲᓐᓂᕐᓗᑎᒃ ᓴᓪᓖᑦ ᑐᒃᑐᖏᓐᓂᒃ, ᑐᓴᐅᒪᑎᑦᑎᓗᑎᒃ 
ᐅᖃᖃᑎᒌᒡᓗᑎᒃ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ (TAH), ᐃᓕᓴᖅᓯᓗᑎᒡᓗ ᑕᒪᐃᓐᓂᒃ 
ᐃᓄᖕᓂᒃ ᖃᐅᔨᓴᖅᑎᓂᒡᓗ ᖃᐅᔨᒪᔾᔪᑎᖏᓐᓂᒃ ᐃᓱᒪᓕᐅᕆᑎᓪᓗᒋᑦ.

ᐊᐱᖅᓱᖅᑕᐅᔪᑦ ᖃᐅᔨᒪᔪᑦ ᑎᒍᒥᐊᖅᑎᑦ
ᐅᖃᖃᑎᖃᓚᐅᖅᐳᒍᑦ ᐊᖑᓇᓱᒃᑎᓂᒃ, ᐃᓐᓇᕐᓂᒃ, 
ᑲᑎᒪᔨᒋᔭᐅᔪᓂᒃ ᐊᐃᕖᑦ ᐊᖑᓇᓱᒃᑐᓕᕆᔨᒃᑯᓐᓂ,  
ᐊᓯᖏᓐᓂᒡᓗ ᖃᐅᔨᒪᓪᓗᐊᑕᖅᑐᓂᒃ ᑎᒍᒥᐊᖅᑎᓂᑦ 
ᑲᑎᖅᓱᐃᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓴᓪᓖᑦ  
ᑐᒃᑐᖏᑕ ᒥᒃᓵᓄᑦ. ᑖᒃᑯᐊ ᐊᐱᖅᓱᖅᑕᐅᔪᑦ ᐅᖃᐅᓯᖃᓚᐅᖅᐳᑦ 
ᓄᓇᒥᐅᑕᓂᒃ ᐊᒻᒪ ᐃᓕᖅᑯᓯᖏᓐᓂ ᖃᐅᔨᔭᐅᓯᒪᔪᓂᒃ 
ᐊᕐᕌᒍᒐᓴᖕᓄᑦ, ᓴᓪᓕᕐᒥᐅᓕᒫᑦᑎᐊᑦ, ᐊᒻᒪ ᖃᓂᒋᔭᖓᓂ 
ᐊᒃᐸᑑᕐᔪᐊᖅ ᐊᒻᒪ ᐅᐱᕐᙱᕕᐅᑉ ᖃᓂᒋᔮᓂ.

ᐃᓄᐃᑦ ᐃᓕᖅᑯᓯᖓ / ᖃᓄᐃᙱᓐᓂᖏᑦ − ᐊᒃᑐᐊᓂᕆᔭᖏᑦ ᑐᒃᑐᓄᑦ

ᐆᒪᔪᑦ ᓇᔪᒐᖏᑦ - ᑐᒃᑐᐃᑦ ᐅᓄᕐᓂᖏᑦ ᖃᓄᐃᙱᑦᑎᐊᕐᓂᖏᓪᓗ

ᐊᐅᓚᑦᑎᓂᖅ ᑲᒪᒋᔭᖃᕐᓂᕐᓗ

ᑕᑯᓗᒍ QR ᓇᓗᓇᐃᒃᑯᑕᖅ ᐊᔾᔨᖓᓂᒃ 
ᐱᔪᒪᒍᕕᑦ ᓴᓪᓖᑦ ᕿᑭᖅᑕᖓᓂ 

ᓇᐹᖅᑐᖃᙱᑦᑐᒥ ᑐᒃᑐᓄᑦ ᐅᓂᒃᑳᒥᒃ

ᑐᒃᑑᖃᑎᒌᑦ/ᑲᑎᕆᓃᑦ ᖃᓄᐃᓕᕙᓪᓕᐊᓂᖏᑦ

•	ᑐᒃᑐᐃᑦ ᐅᑎᖅᐸᓪᓕᐊᕗᑦ/ᐅᑎᖅᐸᓪᓕᐊᔪᑦ:  
ᑕᐃᒪᙵᑦ 2010−ᖏᓐᓂ ᖁᐱᕐᕈᐊᕐᔪᐃᑦ 
ᐱᑕᖃᓕᓚᐅᖅᑎᓪᓗᒋᑦ, ᐊᖑᓇᓱᒃᑏᑦ ᐅᖃᓚᐅᖅᐳᑦ 
ᑐᒃᑐᐃᑦ ᐅᓄᖅᓯᕙᓪᓕᐊᖏᓐᓇᕐᓂᖏᓐᓂᒃ, 
ᐅᓄᕐᓂᖅᓴᓂᒃ ᓂᕐᔪᑎᓂᒃ ᑕᑯᔪᖃᖅᐸᒃᖢᓂ ᓄᓇᓕᐅᑉ 
ᖃᓂᒋᔭᖓᓂ ᐊᕐᕌᒍᓂ ᐊᓂᒍᓵᖅᑐᓂ.

•	ᑎᒥᖏᑕ ᖃᓄᐃᓕᖓᓂᖓ/ᖃᓄᐃᙱᑦᑐᑦ

•	ᖃᓄᐃᙱᑦᑐᑦ ᑐᒃᑐᐃᑦ: ᑐᒃᑐᐃᑦ ᖃᓄᐃᑦᑐᓐᓃ-
ᖅᐸᓪᓕᐊᕗᑦ ᑭᖑᓂᑦᑎᓐᓂ ᐋᓐᓂᐊᕆᔭᐅᓚᐅᖅᑐᓂᒃ 
ᓲᕐᓗ ᓇᒡᒍᐊᕐᓗᖕᓂᖅ, ᐋᓐᓂᐊᖅᑐᑦ ᐆᒪᔪᑦ 
ᑕᑯᔭᐅᒐᔪᙱᖦᖢᑎᒃ, ᑎᒥᖏᓪᓗ ᖃᓄᐃᙱᖦᖢᑎᒃ, 
ᑐᓐᓄᖃᖅᐸᒃᖢᑎᒃ ᐅᑭᐊᒃᓵᒃᑯᑦ ᐅᑭᐅᒃᑯᓪᓗ.

•	ᓄᕐᕋᐃᑦ ᐱᕈᖅᐸᓪᓕᐊᑦᑎᐊᖅᑐᑦ: ᓄᕐᕋᐃᑦ 
ᐅᓄᓗᐊᕐᓂᖏᑦ ᐊᓐᓇᐅᒪᔪᓐᓇᑦᑎᐊᕐᓂᖏᓪᓗ 
ᐃᑲᔪᖅᑐᖅᑕᐅᕗᑦ ᑲᒪᑦᑎᐊᖅᖢᑎᒃ  
ᓂᕿᒃᓴᖅᓯᐅᖅᐸᒃᑐᑦ.

ᐊᓯᖏᑦ ᐅᔾᔨᕆᔭᐅᔪᑦ

•	ᓴᖅᑭᑉᐸᓪᓕᐊᔪᑦ ᐃᓱᒫᓘᑕᐅᔪᑦ: ᐊᒪᕈᐃᑦ ᖃᕝᕕᒑᕐᔪᐃᓪᓗ 
ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᓂᕿᑐᓲᑦ ᑐᒃᑐᐃᑦ ᑲᑉᐱᐊᓱᒃᓴᕋᐃᓐᓂᖅᓴᐅᕗᑦ 
ᐊᓯᐊᓄᐊᖅᐸᓪᓕᐊᓪᓗᑎᒡᓗ.

•	ᓴᖅᑭᑉᐸᓪᓕᐊᔪᑦ ᐃᓱᒫᓘᑕᐅᔪᑦ: ᐅᑭᐅᒃᑯᑦ ᓯᑯ ᒪᖁᒃᐸᒃᖢᓂᓗ ᓂᓚᒃᐸᓪᓕᐊᔪᖅ  
ᒪᖁᖕᒧᑦ ᓂᓚᖃᖅᐸᒃᖢᓂᓗ ᐅᑭᐅᒃᑯᑦ ᓂᕿᒃᓴᖃᕈᓐᓃᖅᑎᑦᑎᔪᓐᓇᖅᐳᖅ,  
ᐃᓛᓐᓂᒃᑯᑦ ᑐᖁᕋᕈᑕᐅᕙᒃᖢᓂ, ᐱᓗᐊᖅᑐᒥ ᓄᕐᕋᕐᓄᑦ.

•	ᐊᔾᔨᒌᒃᑎᑦᑎᔪᒥᒃ ᓇᓂᓯᓗᑎᒃ: ᕿᑭᖅᑕᒥ ᐆᒪᔪᑦ ᓇᔪᒐᖃᕐᕕᖏᑦ ᒥᑭᑦᑐᑯᓘᕗᑦ 
ᒪᑐᓯᒪᓪᓗᑎᒡᓗ, ᑐᑭᖃᖅᖢᓂ ᑐᒃᑐᐃᑦ ᐅᓄᕐᓂᖏᑦ ᓇᓕᒧᒌᒃᑎᑕᐅᖏᓐᓇᕆᐊᖃᖅᐳᑦ 
ᐅᓄᓗᐊᓕᖁᓇᒋᑦ, ᓂᕿᑭᒃᓴᓗᐊᖁᓇᒋᑦ, ᐋᓐᓂᐊᖅᑖᖅᑎᑦᑕᐃᓕᒪᓗᒋᓪᓘᓐᓃᑦ.

ᐃᓄᐃᑦ ᐱᖅᑯᓯᑐᖃᕐᒥᓂ ᑲᒪᔨᐅᔪᓐᓇᖅᑐᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ

•	ᐃᓄᐃᑦ ᖃᐅᔨᒪᔭᑐᖃᖏᑦ ᐅᑯᐊᖑᕗᑦ ᐅᓂᒃᑳᖅᑐᐊᑦ, ᐃᑦᑕᕐᓂᓴᐃᑦ, ᐊᒻᒪ ᐃᖅᑲᐅᒪᔭᐅᔪᑦ ᑭᖑᕚᕇᓄᑦ  
ᑲᑎᙵᔪᑦ ᓴᓪᓖᑦ ᑐᒃᑐᖏᓐᓂᒃ ᓯᕗᓪᓕᕐᒥ ᖃᑯᑎᒃᑯᓪᓗ ᑎᑭᑉᐸᓚᐅᖅᑐᓄᑦ ᓯᑯᒃᑰᖅᖢᑎᒃ, ᐃᓚᒋᔭᐅᓪᓗᑎᒃ 
ᖃᑯᖅᑕᑯᓗᐃᑦ ᑐᒃᑐᖏᑦ 1980−ᖏᓐᓂ.

•	ᐃᓄᐃᑦ ᓇᓗᓇᐃᖅᓯᕗᑦ ᑐᒃᑐᒥᒃ ᐊᒥᖅᑳᖃᑦᑕᖅᑐᑦ ᓇᓂᑐᐃᓐᓇᖅ ᓄᓇᓕᖕᓂ ᑕᑯᒃᓴᐅᑎᑦᑎᕗᑦ ᐃᓕᖅᑯᓯᑦᑎᓐᓂᐱᒻ- 
ᒪᕆᐅᒋᔭᐅᔪᒥᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐃᑲᔪᖅᑐᐃᓪᓗᓂ ᓂᕿᒃᓴᖃᑦᑎᐊᕐᓂᕐᒥᒃ ᑲᒪᒋᔭᖃᑦᑎᐊᕐᓂᕐᒥᓪᓗ.

•	ᐃᓚᐅᔪᑦ ᐃᑲᔪᖅᑐᐃᕗᑦ ᓴᖅᑭᑎᑦᑎᒃᑲᓐᓂᖅᖢᑎᒃ ᐋᖅᑭᒃᓯᒪᑦᑎᐊᖅᑐᒥᒃ ᐊᒥᖅᑳᖅᖢᑎᒃ ᐱᓕᕆᐊᖑᔪᒥᑦ  
ᐃᒃᐱᒋᓗᒋᓪᓗ ᓄᖑᕋᐃᓗᐊᙱᓪᓗᑎᒃ ᐊᖑᓇᓱᒃᑕᐅᔪᓐᓇᖅᑐᑦ ᑭᒡᓕᖃᖅᑎᑦᑎᔪᑦ

ᐃᓄᖕᓄᑦ ᐃᓱᒪᒋᔭᐅᔪᑦ ᐊᐅᓚᑦᑎᓂᕐᒥᑦ

•	ᐃᓚᐅᔪᓕᒫᑲᓴᑦ ᐃᑲᔪᖅᑐᐃᕗᑦ ᓇᐅᑦᑎᖅᓱᖅᑕᐅᑦᑎᐊᖁᓪᓗᒋᑦ ᑐᒃᑐᐃᑦ ᐅᓄᕐᓂᖏᑦ, ᐊᔾᔨᒌᒃᑎᑦᑎᓗᑎᒃ 
ᓄᖑᕋᐃᓗᐊᙱᓪᓗᑎᒃ ᐊᖑᓇᓱᒃᑕᐅᔪᓐᓇᖅᑐᓂᑦ ᐊᒻᒪᓗ ᑐᒃᑐᐃᑦ ᐅᑎᖅᐸᓪᓕᐊᓂᖏᓐᓂᒃ.

•	ᐃᓚᖏᑦ ᐅᓄᖅᓯᒋᐊᖁᔨᕗᑦ ᐃᒡᓗᒥᐅᖃᑎᒌᑦ ᓂᕕᖓᑖᖏᓐᓂᒃ ᑎᓴᒪᓂᒃ ᐊᕐᕕᓂᓕᖕᓄᑦ, ᑐᒃᑐᐃᑦ 
ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓂᒃ.

•	ᓄᓇᓕᖕᓃᑦᑐᓂᑦ ᐊᑐᖅᑎᑦᑎᓂᖅᓴᐅᓗᑎᒃ ᓇᐅᑦᑎᖅᓱᕐᓂᖅᓴᐅᓗᑎᒡᓗ, ᐱᖃᓯᐅᑎᓗᒋᑦ ᐊᖑᓇᓱᒃᑐᓕᕆᔨᒃᑯᓐᓂ 
ᓇᐅᑦᑎᖅᓱᖅᑎᑖᕐᓗᑎᒃ ᕿᑭᖅᑕᐅᑉ ᓯᓚᑖᓄᑦ ᐊᖑᓇᓱᒃᐸᒃᑐᓂᑦ, ᐊᑐᓕᖁᔨᓚᐅᖅᐳᖅ ᐃᑲᔪᖅᑐᐃᓪᓗᑎᒃ 
ᒪᓕᒋᐊᓕᖏᓐᓂᒃ ᑐᒃᑐᐃᓪᓗ ᖃᓄᐃᙱᓐᓂᖏᓐᓂᒃ.

ᖃᐅᔨᒪᔭᕋᓕ ᐅᓇ, ᑐᒃᑐᖃᖅᖢᓂ 
ᐱᐅᑦᑎᐊᕐᒪᑦ. ᐃᓚᒋᔭᐅᖃᑦᑕᖅᓯᒪᕗᖓ 
ᑐᒃᑐᓐᓇᓱᒋᐊᖃᙱᑎᓪᓗᒋᑦ.

- ᓵᒥᐅᓪ ᐃᒥᖅᑕᐅᑦ,  
ᐊᐃᕖᑦ ᐊᖑᓇᓱᒃᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓ

•	ᑐᒃᑐ (ᑐᒃᑐ) ᓂᕿᒋᔭᐅᓪᓗᐊᑕᖅᐳᑦ ᐊᓐᓄᕌᕆᔭᐅᓪᓗᑎᒡᓗ, ᐱᒻᒪᕆᐅᓪᓗᑎᒃ 
ᐃᓄᐃᑦ ᐃᓅᑦᑎᐊᕐᓂᖏᓐᓄᑦ ᖃᓄᐃᙱᑦᑎᐊᕐᓂᖏᓐᓄᓪᓗ.

•	ᑐᒃᑐᐃᑦ ᓂᕿᖏᓐᓂᒃ ᐸᔪᒃᓯᖃᑦᑕᖅᑐᑦ ᓄᓇᓕᖕᓂ ᑕᑯᒃᓴᐅᑎᑦᑎᕗᖅ  
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᖅᑯᓯᑦᑎᓐᓂᓪᓗ ᐱᒻᒪᕆᐅᒋᔭᐅᔪᓂᑦ 
ᑲᒪᑦᑎᐊᕐᓂᕐᒧᑦ ᐊᔾᔨᒌᒃᑎᑦᑎᓂᕐᒥᒡᓗ.

•	ᐃᓐᓇᐃᑦ ᓇᓗᓇᐃᖅᓯᓚᐅᖅᐳᑦ ᑐᒃᑐᐃᑦ ᑲᑎᙵᑎᑦᑎᕗᑦ ᓯᕗᓕᑦᑎᓐᓂ 
ᒫᓐᓇᓕᓴᕐᓂᓪᓗ, ᑲᔪᓯᑎᑦᑎᓪᓗᑎᒃ ᐃᓕᖅᑯᓯᑦᑎᓐᓄᑦ ᑐᙵᕕᒋᔭᐅᔪᒥᑦ, 
ᑭᓇᐅᓂᑦᑎᓐᓂ, ᐊᒻᒪ ᐊᓐᓇᐅᒪᔪᓐᓇᕐᓂᕐᒥᒃ.

•	ᖃᓄᐃᙱᑦᑎᐊᖅᑐᑦ ᑐᒃᑐᐃᑦ ᑐᑭᖃᖅᐳᖅ ᖃᓄᐃᙱᑦᑎᐊᖅᑐᑦ  
ᐃᓄᐃᑦ − ᓂᕿᒃᓴᖃᑦᑎᐊᖅᑎᑦᑎᓪᓗᓂ ᓴᓪᓕᕐᒥ.

 
ᓴᓪᓕᕐᒥ ᓇᐹᖅᑐᖃᙱᑦᑐᒥᐅᑦ ᑐᒃᑐᖏᑦ 
ᑭᓱᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᓕᖕᓂᓗ ᑕᑯᔭᐅᔪᑦ  
ᓴᖅᑭᑎᑦᑎᕙᑦ ᑐᒃᑐᐃᑦ ᒥᒃᓵᓄᑦ

ᑐᒃᑐ (ᐃᓄᒃᑎᑐᑦ ᑐᒃᑐ) ᐊᑐᖅᑕᐅᓪᓚᕆᒃᐳᑦ ᐃᓄᐃᑦ ᐃᓕᖅᑯᓯᖏᓐᓂᑦ, ᑭᓇᐅᓂᖏᓐᓂᑦ, ᖃᓄᐃᙱᑦᑎᐊᕐᓂᖏᓐᓂᓪᓗ. ᐃᓄᐃᑦ ᓄᓇᖓᓂ, 
ᐊᖑᓇᓱᒃᑕᐅᖏᓐᓇᕈᓐᓇᖅᐳᑦ ᓂᕿᒋᔭᐅᓪᓗᑎᒃ, ᐊᓐᓄᕌᕆᔭᐅᓪᓗᑎᒃ, ᑮᓇᐅᔭᓕᐅᕈᑕᐅᓪᓗᑎᒡᓗ. ᓄᓇᕘᒥ, ᑐᒃᑐᐃᑦ ᐊᐅᓚᑕᐅᖃᑕᐅᔪᑦ ᓄᓇᕗᑦ ᒐᕙᒪᖓᓂ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐊᓯᖏᓐᓂᓪᓗ ᐱᓕᕆᖃᑎᒋᔭᐅᔪᓂᑦ ᐊᑐᖅᖢᑎᒃ ᐊᑐᐃᓐᓇᐅᑦᑎᐊᓛᓂᒃ ᖃᐅᔨᒪᔭᐅᔪᓂᑦ, ᐃᓕᓴᖅᓯᓪᓗᑎᒃ 
ᑕᒪᐃᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ: ᐃᓄᐃᑦ ᖃᐅᔨᒪᔭᖏᑦ, ᐱᒻᒪᕆᐅᒋᔭᖏᑦ, ᐊᒻᒪ ᑕᐅᑐᖅᑰᖅᑕᖏᑦ) ᐊᒻᒪᓗ ᖃᓪᓗᓈᑦ ᖃᐅᔨᓴᖅᑐᓕᕆᓂᖓ. 

2010

“�ᐅᓄᖅᓯᕙᓪᓕᐊᕗᑦ, ᐅᔾᔨᕐᓇᖅᑐᒥᐅᙱᑦᑑᒐᓗᐊᖅ, 
ᑭᓯᐊᓂ ᐅᓄᖅᓯᕙᓪᓕᐊᔪᑦ... 
ᖁᕝᕙᖅᐸᓪᓕᐊᕌᕐᔪᒃᐳᑦ. ᐅᓄᖅᓯᕙᓪᓕᐊᕗᑦ.” 
- ᓵᒥᐅᓪ ᐃᒥᖅᑕᐅᑦ, ᐊᐃᕖᑦ ᐊᖑᓇᓱᒃᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓ

“�ᐅᑭᐅᒃᑯᑦ ᒪᖁᖃᑦᑕᖅᑎᓪᓗᒍ... ᓂᓚᒃᐸᓪᓕᐊᖃᑦᑕᕐᒪᑦ ᐊᐳᑎᐅᑉ 
ᖄᖓ, ᑐᒃᑐᐃᓪᓗ ᐊᔪᕐᓇᖅᑐᖅᓯᐅᓕᖅᐸᒃᖢᑎᒃ ᓂᕿᒃᓴᒥᓂᒃ 
ᐊᒡᒐᒋᐊᒃᓴᖅ ᖁᐊᖑᑎᓪᓗᒍ. ᑕᐃᒪ ᑕᑯᕙᓪᓕᐊᓕᖃᑦᑕᖅᐳᒍᑦ 
ᑐᖁᕙᓪᓕᐊᔪᓂᒃ ᓇᓂᑐᐃᓐᓇᖅ.”

- ᓵᒥᐅᓪ ᐃᒥᖅᑕᐅᑦ, ᐊᐃᕖᑦ ᐊᖑᓇᓱᒃᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓ

“�ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ, ᕿᓂᓪᓚᕆᒋᐊᖃ-
ᖃᑦᑕᓚᐅᖅᑕᕗᑦ, ᒫᓐᓇᓕ ᓇᓂᑐᐃᓐᓈᖅᐸᓪᓕᐊᔪᑦ—ᓄᓇᓕᐅᓪᓗ 
ᖃᓂᒋᔮᓂ. ᒪᕐᕈᐃᖅᓱᓪᓗᐊᖅᖢᓂ ᐅᓄᖅᓯᕚᓪᓕᖅᓯᒪᖅᑰᔨᔪᑦ 
ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᑦ.” 

- ᐄᐸ ᓇᑦᓯᖅ, ᑐᒃᑐᒐᓱᒃᑎ ᓴᓪᓕᕐᒥ

“�ᕿᒫᓴᕋᐃᓐᓂᖅᓴᐅᖅᑰᔨᔪᑦ. ᐊᒪᕈᖅᑕᖃᓕᖅᐳᖅ 
ᖃᕝᕕᒑᕐᔪᖕᓂᓪᓗ ᕿᑭᖅᑕᒥ ᒫᓐᓇ, ᐊᒻᒪᓗ [ᑐᒃᑐᐃᑦ] 
ᐅᔾᔨᖅᓱᕐᓂᖅᓴᐅᖅᑰᔨᓕᖅᖢᑎᒃ. ᓂᕿᑐᖅᑎᓂᑦ ᕿᒫᖃᑦᑕᖅᑐᑦ. 
ᐃᓛᓐᓂᒃᑯᑦ ᑕᑯᕙᙱᑕᕗᑦ ᕿᒫᓯᑲᐅᑎᒋᑎᓪᓗᒋᑦ.” 

- ᐄᐸ ᓇᑦᓯᖅ, ᑐᒃᑐᒐᓱᒃᑎ ᓴᓪᓕᕐᒥ

“�ᖁᕕᐊᓱᑦᑎᐊᖅᐳᖓ ᐊᖑᓇᓱᒃᑏᑦ ᐃᒃᐱᒍᓱᑦᑎᐊᕐᓂᖏᓐᓂᒃ 
ᐊᖑᓇᓱᒃᑐᓕᕆᔨᒃᑯᓐᓂ ᐊᖑᓇᓱᒃᑏᑦ ᐱᔪᓐᓇᕐᓂᖃᕋᓗᐊ-
ᖅᑎᓪᓗᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ, ᓱᓕ 
ᓈᓚᒍᓐᓇᓚᐅᕐᒪᑕ ᐊᖑᓇᓱᒃᑐᓕᕆᔨᒃᑯᓐᓂ.”  

- ᒨᓯᓯ ᓇᑯᓛᖅ, ᐊᐃᕖᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᑐᑭᒧᐊᒃᑎᑦᑎᔨ

“�ᐃᒪᓐᓇ ᐅᖃᕈᑦᑕ, ‘ᐊᖑᓇᓱᒋᐊᖅᑕᐃᓕᒋᑦ ᕿᑭᖅᑕᒧᑦ,’ 
ᐃᓕᖅᑯᓯᑦᑎᓐᓄᑦ ᐊᑲᐅᙱᓕᐅᕈᑕᐅᓕᕈᓐᓇᖅᐳᖅ ᑐᒃᑐᐃᓪᓗ 
ᐅᓄᕐᓂᖏᓐᓄᑦ... ᓂᕐᔪᑎᒋᒐᑦᑎᒍᑦ ᑲᑐᔾᔨᓗᑕ, ᓂᕿᓂᒡᓗ 
ᐊᒥᖅᑳᖃᑦᑕᕐᓂᖅ ᐃᓚᒋᔭᐅᓪᓚᕆᒃᖢᓂ ᐃᓄᐃᑦ ᐱᐅᓯᑐᖃᖓᓄᑦ.”  

- ᓘᑲᓯ ᓇᑯᓛᖅ, ᓴᓪᓕᕐᒥ ᐃᓐᓇᖅ

“�ᐅᒃᐱᕈᓱᒃᐳᖓ ᑕᒪᓐᓇ ᐱᓕᕆᐊᖑᕙᓪᓕᐊᓂᖓᓂᒃ. ᓲᕐᓗ, 
ᐅᓄᙱᓗᐊᖅᑰᔨᓪᓗᑎᒃ [ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ], 
ᑭᓯᐊᓂ ᐃᑲᔫᑕᐅᒋᕗᖅ ᑐᒃᑐᐃᑦ ᐅᓄᖅᓯᕙᓪᓕᐊᖏᓐᓇᖁᓪᓗᒋᑦ. 
ᖃᑯᒍᙳᕐᓗᒍ, ᑕᑯᔪᒪᓂᐊᖅᐳᒍᑦ ᐅᓄᖅᓯᕚᓪᓕᖅᑐᓂᒃ 
ᐊᖑᓇᓱᒃᑕᐅᕙᒃᑐᓂᒃ− ᐅᓄᖅᓯᕚᓪᓕᕐᓗᑎᒃᑕᐅᖅ ᑐᒃᑐᑦ.” 

- ᓵᒥᐅᓪ ᐃᒥᖅᑕᐅᑦ, ᐊᐃᕖᑦ ᐊᖑᓇᓱᒃᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓ

“�ᓄᓇᓕᖕᓂ ᐊᖑᓇᓱᒃᑏᑦ ᐅᔾᔨᕈᓱᐃᓐᓇᐅᔭᖅᐳᑦ ᑐᒃᑐᐃᑦ ᓇᓂᓐᓂᖏᓐᓂᒃ. 
ᑕᒪᑐᒪᓂ ᐅᑭᐅᒥ, ᑐᒃᑐᑕᐅᔪᑦ ᖃᓄᐃᙱᑦᑎᐊᓚᐅᖅᐳᑦ ᐊᒻᒪ 
ᖁᐃᓂᑦᑎᐊᖅᖢᑎᒃ, ᓇᓗᓇᙱᖦᖢᓂ ᓂᕆᑦᑎᐊᖃᑦᑕᕐᓂᖏᓐᓂᒃ. 
ᖃᐅᔨᒪᔭᑦᑎᓐᓂ ᑐᓴᖅᑎᑦᑎᖃᑦᑕᕐᓗᑕ ᓄᓇᓕᖕᓄᑦ ᐃᑲᔫᑕᐅᓂᐊᖅᐳᖅ 
ᐅᔾᔨᕈᓱᓕᕐᓗᑎᒃ ᑐᒃᑐᐃᑦ ᖃᓄᐃᙱᑦᑎᐊᕐᓂᖏᓐᓂᒃ 
ᐅᓄᙱᓗᐊᓕᕐᒪᖔᑕᓘᓐᓃᑦ. ᑐᓴᖅᑎᑦᑎᖃᑦᑕᖅᐳᓯ ᑕᑯᔭᔅᓯᓐᓂ.” 

- ᓘᑲᓯ ᓇᑯᓛᖅ, ᓴᓪᓕᕐᒥ ᐃᓐᓇᖅ

“�ᑐᒃᑐ ᓂᕿᓪᓗᐊᑕᕆᒐᑦᑎᒍᑦ. 
ᓂᕇᓐᓇᖃᑦᑕᕆᐊᖃᖅᑕᕗᑦ.  
ᓱᓕ ᓂᕿᑦᑎᐊᕙᐅᒋᔭᕗᑦ.” 

– ᓴᓪᓕᕐᒥᐅᑕᖅ

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ:  
ᐋᓐᑐᕉ ᑲᑎᑲᓗ


